
Gururaja Saptatih

கு³ருராஜஸப்ததி:

விஜ்ஞாநைகவதா³ந்யம் விபு³தை⁴ர்மாந்யம் கலேஶமூர்த⁴ந்யம் ।
ஶ்ரீமத்த்யாகா³தீ⁴ஶம் கு³ரும் மகீ²ஶம் ப⁴ஜேதராமநிஶம் ॥ 1॥
யாகா³நந்தி³ததே³வோ ராகா³தீ³நாமகோ³சரஸ்வாந்த: ।
வாகா³லயாநநாப்³ஜஸ்த்யாகா³தீ⁴ஶாபி⁴தோ⁴ கு³ருர்ஜயதி ॥ 2॥
க³தி³தபத³வாக்யமாநம் க³லத³பி⁴மாநம் க³பீ⁴ரமஹிமாநம் ।
ஶிஷ்யாணாம் த³யமாநம் கு³ணபூ⁴மாநம் கு³ரும் ப⁴ஜேऽமாநம் ॥ 3॥
தருணாவிவேகஶைலே ஸ்வருணா துல்யா கவித்வவிதி⁴கல்யா ।
கு³ருணா விஹிதா ஸுஹிதா கருணா காசித் கரோதி மயி கே²லாம் ॥ 4॥
ந்யஸ்தே விஷ்டரவர்யே த்⁴வஸ்தேதரது³ர்மதஸ்த²பு³த⁴சர்யே ।
ஶஸ்தே கு³ருவரசரணே ஹஸ்தே க்ரு’த்வா க்ரு’தார்த² ஏஷோऽஹம் ॥ 5॥
ஆஶாஜாங்கி⁴ககீர்தி: பாஶாபோஹாவலோகநிஜமூர்தி: ।
ஈஶாவதார ஏகோ தீ⁴ஶாலீ தே³ஶிகேஶ்வரோ ஜயதி ॥ 6॥
த்³வைதமதத்⁴வம்ஸகரம் கைதவரஹிதஸ்வபா⁴வஜநஸுலப⁴ம் ।
ரைததிநிராஶஹ்ரு’த³யம் நைதமுதா³ரம் ஜஹாமி கு³ருநாத²ம் ॥ 7॥
தீ⁴கீலாலஜப³ந்தௌ⁴ மூகீபூ⁴தப்ரதீபபு³த⁴கூ⁴கே ।
ஏகீபூ⁴தத³யௌகே⁴ கோகீபூ⁴யாந்மநோ கு³ருவரார்கே ॥ 8॥
அவிரதஹவிராஸ்வாத³நகு⁴முகு⁴மிதஶ்வாஸலம்படா ப்⁴ரு’ங்கா:³ ।
இதி மதிவிதாரிக³லக³தருத்³ராக்ஷம் தே³ஶிகேந்த்³ரமத்³ராக்ஷம் ॥ 9॥
த்⁴யாநாரூட⁴மஹேஶாஜ்ஜ்ஞாநாநந்தா³ம்ரு’தௌக⁴க⁴நபா⁴வாத் ।
தூ³நா பரமதவிபு³தா⁴த் கா நாம கதா² பரத்ர கு³ருவர்யாத் ॥ 10॥
த்ரேதாகா³ரநிவிஷ்டம் பீதாத்மீயாவபோ³த⁴ஸுக²பூரம் ।
க்⁴ரு’தாகி²லது³ரிதௌக⁴ம் பாதாஸ்ம்யக்ஷ்ணா கதா³ நு பரமகு³ரும் ॥ 11॥
த்³ராக்ஷேக்ஷுமாது⁴ரீணாமாக்ஷேபகஸூக்திகர்மஸு து⁴ரீணம் ।

கு³ருராஜஸப்ததி:

ப்⁴ரூக்ஷேபதா³ஸபூ⁴பம் வீக்ஷே விஜ்ஞாநஶேவதி⁴ம் கமபி ॥ 12॥
பா⁴ஸிதஸிததரப⁴ஸிதப்⁴ராஜிதவபுஷே கவித்வவிப⁴வபுஷே ।
விதி³தர்கூஸாமகயஜுஷே விநதிர்கு³ரவே த³ய ஸமுத³யஜுஷே ॥ 13॥
த³ம்பா⁴தி³தூ³ரஹ்ரு’த³யம் பும்பா⁴வாபந்நஶாரதா³ஸத்³ரு’ஶம் ।
ஸம்பா⁴வயாமி சேதஸி தம் பா⁴ஸா துலிதசந்த்³ரஶிஶுமௌலிம் ॥ 14॥
வரதரப³ஹுநிஜஶிஷ்யம் ஸுரகு³ருலஜ்ஜாகரஸ்வவைது³ஷ்யம் ।
வித³லிததீ⁴காலுப்யம் ஹ்ரு’த³யே கலயந் பரம் கு³ருமதுப்யம் ॥ 15॥
வித்³யா க²லு தே³யாநாம் ஹ்ரு’த்³யா தத³மூம் விதீர்ய ஸார்தா²க்²ய: ।
அத்³யாஸௌ கு³ருமுக்²யஶ்சி²த்³யாத³ஸ்மாஸு த்³ரு’ஷ்டிவைமுக்²யம் ॥ 16॥
குண்டி²தகுமதக³வித்³வத்குலக³ர்வம் கூலமுத்³வஹக்ரு’பௌக⁴ம் ।
குந்தா³வபா⁴ஸயஶஸம் குர்வே ஹ்ரு’த³யே கு³ரும் குடிலதூ³ரம் ॥ 17॥
மோஹம் விபி⁴த்³ய ஸம்யக் ஸோऽஹம்பு³த்³த்⁴யா ஶிவம் ஹ்ரு’தி³ ப⁴ஜந்தம் ।
தே³ஹம் ச விஸ்மரந்தம் கோऽஹம் குக்ஷிப⁴ரிர்கு³ரும் ஸ்தோதும் ॥ 18॥
ஶாந்தம் ஶிவமிவ பா⁴ந்தம் பரிஹதஜாந்தம் பலாயிதத்⁴வாந்தம் ।
காந்தம் விமலஸ்வாந்தம் ப⁴ஜே நிதாந்தம் பு³தீ⁴க்ரு’தப்⁴ராந்தம் ॥ 19॥
தா³ஸாயிதாவநீபம் ஜிதநலிநீபம் யஶோப்⁴ரு’தத்³வீபம் ।
த்⁴வாந்தநிவஹப்ரதீ³பம் து⁴தநததாபம் ப⁴ஜே கமபி தீ³பம் ॥ 20॥
அஜ்ஞாநாப்ரதிஹரணம் யஜ்ஞாநாம் ஸுஹிதஹிமகராப⁴ரணம் ।
விஜ்ஞாநார்தி²ஷு ஶரணம் ப்ரஜ்ஞாநக⁴நம் ப்ரணௌமி கு³ருசரணம் ॥ 21॥
தோ³ஷாநுஷங்க³தூ³ரா பூ⁴ஷா ஸர்வஜ்ஞமூர்த்⁴நி ஶுசிவேஷா ।
ஏஷா காசந நிதராம் தோஷாயாஸ்மாகமஸ்து ஶஶிலேகா²॥ 22॥
பரித: பரிஹ்ரு’தபங்கோ ப⁴ரிதோ ப⁴ஸிதாவதா³தருசிபா⁴ரை: ।
வர்ஜிதக³ர்ஜிதலேஶோ வர்ஷதி போ³த⁴ம் ப³லாஹக: கோऽபி ॥ 23॥
மண்டி³தசம்பகக³ஹநம் க²ண்டி³ததமபே⁴த³வாதி³ஜநகத²நம் ।
த³ண்டி³தமதா³தி³ஷட³ரிம் பண்டி³தமணிமாநதோऽஸ்மி பரமகு³ரும் ॥ 24॥
ஸ்பர்ஶிதபு⁴ஜங்க³பீ⁴திர்த³ர்ஶிதஷட்³த³ர்ஶநஸ்வவாக்³ரீதி: ।
விவித⁴ம் மேத⁴ம் விக்⁴நந் வித்³யாகேகீ விராஜதே கோऽபி ॥ 25॥

கு³ருராஜஸப்ததி:

ப்ரதிமதபு³த⁴குலஜைத்ரம் ப்ரதி²தச்சா²த்ரம் ப்ரஸாத³ப்⁴ரு’தநேத்ரம் ।
ப்ரயததமதி³வ்யகா³த்ரம் ப்ரஜ்ஞாபாத்ரம் ப⁴ஜே கலுஷதா³த்ரம் ॥ 26॥
வித்³யாபாராவாரம் விமதவிதா³ரம் விதே⁴யஸுக²பா⁴ரம் ।
பூ⁴மௌ க்ரு’தாவதாரம் கௌ³ரீதா³ரம் ப⁴ஜே கு³ருமுதா³ரம் ॥ 27॥
விலஸதி ந பு³த:⁴ புரத: கவிரபி கஶ்சித் ததா²க்³ரதோ யஸ்ய ।
சித்ரசரித்ர: ஸோऽயம் குத்ரசிதா³ஸ்தே கு³ருர்மஹதி தே³ஶே ॥ 28॥
யஶஸா ஜிதவிது⁴பி³ம்ப³ம் வேதா³ந்தாம்போ⁴ஜஸாரலோலம்ப³ம் ।
வ்ரஜிநவ்ரஜகி³ரிஶம்ப³ம் வித்³யாலம்ப³ம் ப⁴ஜே தமவிலம்ப³ம் ॥ 29॥
விஜ்ஞாநௌத⁴நிகாயம் விநஷ்டமாயம் விஶுத்³த⁴ஜநகே³யம் ।
கலிதமக²ஸம்ப்ரதா³யம் கு³ணஸமுதா³யம் கு³ரும் ரஸாதா³யம் ॥ 30॥
விஹிதாம்நாயத்ராணாந் விரசிதவித்³யாக்²யரத்நவிஶ்ராணாந் ।
காநபி வாணீப்ராணாந் கலயே ப⁴ஸிதம் ஸித்தம் ஸுபி³ப்⁴ராணாந் ॥ 31॥
நிஜமஹிமப⁴ரிதலோகம் நிதராமுத்³யத்தமோபஹாலோகம் ।
விமதபி⁴தா³த்⁴ரு’தயத்நம் வித்³யாரத்நம் விராஜதே கிமபி ॥ 32॥
ஸ்பா²ரீப⁴வத்ஸ்வவாசா தூ³ரிக்ரு’தது³ர்மதஸ்த²து³ஷ்டக³ஜ: ।
புண்யே சம்பாரண்யே கே²லதி விஜ்ஞாநகேஸரீ கஶ்சித் ॥ 33॥
கு³ருரபி கவிதாஶாலீ ஶுசிரபி பா⁴ஸ்வாந் விபூ⁴திப⁴ரிதோऽபி ।
ஸம்பதி³ நிரீஹசேதா:ஸம்வித்பூர: ப்ரகாஶதே கோऽபி ॥ 34॥
கலிநா மர்மஹதாநாம் கர்மவராணாம் ஸ கஶ்சிதா³லம்ப:³ ।
விலஸதி சம்பகவிபிநே விதரந் ஜ்ஞாநாம்ரு’தம் விநம்ராணாம் ॥ 35॥
ஶிஷ்டாநாம் ஸஹக்ரு’த்வா ஶிதயா பு³த்³த்⁴யா து ஜீவஸஹயுத்⁴வா ।
ஶ்ருதிநிவஹபாரத்³ரு’ஶ்யா ராஜதி யஜ்வா ஸ மே மதாவ்ரு’ஜ்வாம் ॥ 36॥
விபு³த⁴ஜநைரபி ம்ரு’க்³யம் விஶிஷ்ய பூ⁴பாலகார்ஹணாயோக்³யம் ।
விநதஜநமாத்ரபோ⁴க்³யம் விதி⁴மஹிலாயா விராஜதே பா⁴க்³யம் ॥ 37॥
பி⁴ந்தா³நமகி²லவிஶயம் விந்தா³நம் விவித⁴ஶாஸ்த்ரவாக்யார்த²ம் ।
மந்தா³நநுக்³ரு’ஹ்ணந்தம் ஸ்பந்தா³நந்தரிதசக்ஷுரீக்ஷே தம் ॥ 38॥
கலிநா மலிநஸ்வாந்தைர்ப்⁴ராந்தை:ஸஞ்சாலிதேந ஶீலேந ।
கா³ட⁴ம் த்³ரு’ட⁴ இதி கலித: பண்டி³த ஏக: பரோரஜா பா⁴தி ॥ 39॥

கு³ருராஜஸப்ததி:

ப⁴ஸ்மிதது³ர்மததூலம் ப⁴வ்யயஶ: க்ரு’தஹரித்³வரது³கூலம் ।
ஜட³தாஸரித:கூலம் ஜயதி ஜக³த்யாம் மஹஸ்து சிந்மூலம் ॥ 40॥
ஶ்ரிதநந்த³நஸ்வபா⁴வ: ஶாகா²ஶதபூ⁴ஷிதோ பு³த⁴ஶ்லாக்⁴ய: ।
கல்பகபூ⁴ருஹ ஏகோ ஜல்பதி ஜக³தாம் கலா:ஸமஸ்தாஶ்ச ॥ 41॥
அஜ்ஞாதபருஷகோ⁴ஷோ விஜ்ஞாநாப்³தி:⁴ பரேண புருஷேண ।
விலஸிதநிஜாந்தரோऽஸௌ விதரதி கஶ்சித் ஸரஸ்வதீம் ப⁴ஜதாம் ॥ 42॥
ஸம்பூர்ணஶாரதா³க³மஸம்ப்ராப்தோல்லாஸபா⁴ஸுரோ ஜக³தி ।
ஏகோ ஹி ராஜஹம்ஸோ லோகோத்தர ஏஜதே விஶுத்³தா⁴த்மா ॥ 43॥
ரக்ஷந் க்ஷமாமஜஸ்ரம் தக்ஷந் து³ர்வாத³கேலிமாக்ஷிப்ய ।
அபத²விதூ³ரப்ரக்ரு’திர்ந்ரு’ப இவ கஶ்சித்³ விபஶ்சிதா³பா⁴தி ॥ 44॥
விஜ்ஞாநராஶிகோஶம் வித்தநிராஶம் விருத்³த⁴மதநாஶம் ।
விமலயஶோப⁴ரிதாஶம் ஜிதவாகீ³ஶம் ஶ்ரயாமி கு³ர்வீஶம் ॥ 45॥
ப⁴ஸிதத்ரிபுண்ட்³ரயுக்தம் ப⁴க³வத்பூஜாவிதா⁴நஸம்ஸக்தம் ।
படி²தாதிபுண்யஸூக்தம் பண்டி³தமேகம் ப⁴ஜே தி³வாநக்தம் ॥ 46॥
அத்³வைதராஜதா⁴நீத்³ரு’ட⁴தரவப்ரம் தி³நேஶமிவ தீ³ப்ரம் ।
கலயே ஹ்ரு’த³யே தமஹம் கருணாப⁴ரிதம் கலங்கஹரசரிதம் ॥ 47॥
த³க்³தே⁴தரமதவாத³ஸ்நிக்³தே⁴ த³யயா த்³ரு’ஶா ப்⁴ரு’ஶம் குர்வந் ।
முக்³தே⁴ மயி கோऽபி கு³ருர்து³க்³தே⁴ வித்³யாவிஶேஷஸர்வஸ்வம் ॥ 48॥
ஜித்வரமகி²லபு³தா⁴நாம் ஸ்ரு’த்வரயஶஸம் தி³ஶாஸு நிகி²லாஸு ।
ஸத்வரமுபைமி ஶரணம் க³த்வரம்ரு’ஜுநா பதா²கு³ருஶ்ரேஷ்ட²ம் ॥ 49॥
ஜட³தாலதாக்ரு’பாணீ ஜபார்த²மாலாவிலாஸயுதபாணீ ।
பீயூஷதுல்யவாணீ பிநஷ்டு காசிச்சு²சம் க்ரு’பாஶ்ரேணீ ॥ 50॥
வித்தவிநிக்³ரஹயாலும் விநதத³யாலும் மதாவநித்³ராலும் ।
ஶாஸ்த்ரேஷ்வஸம்ஶயாலும் ப்ரணிபதயாலுர்ப⁴வாமி தம் ப்ராஜ்ஞம் ॥ 51॥
க்ஷேபிஷ்ட²ம் கவிதாயாம் க்ஷோதி³ஷ்ட²த்³வைதக²ண்ட³நவரிஷ்ட²ம் ।
கலயே மதிவர்ஷிஷ்ட²ம் கலுஷத³விஷ்ட²ம் கலாவதாம் ஶ்ரேஷ்ட²ம் ॥ 52॥
நதஜநக்ரு’பாநுகம்பம் நாம்நைவோத்³யத்ப்ரதீபபு³த⁴கம்பம் ।

கு³ருராஜஸப்ததி:

யஶஸா தி³ஶாஸு லிம்பம் ஹ்ரு’த³யே க்ரு’த்வா கு³ரும் ஶுசமலும்பம் ॥ 53॥
கர்மவரகரணக்³ரு’த்⁴நு: கலுஷத்ரஸ்நு: கத³த்⁴வக³க்ஷிப்நு: ।
கஶ்சந வாதே³ த்⁴ரு’ஷ்ணு: கலயதி விஹ்ரு’திம் ஸ சம்பகாரண்யே ॥ 54॥
நிகி²லஜநேட்³யம் கர்மாநுஷ்டா²ஸ்நுர்நிக³மஸீம்நி நிஷ்டா²ஸ்நு: ।
தி⁴ஷணாயாமக்³ரஸ்நுர்தி⁴நோது கஶ்சித்³தி⁴யா தி⁴ஷணஜிஷ்ணு:॥ 55॥
ஜநாந்த⁴ங்கரணம் ஸுப⁴க³ங்கரணம் ஸுதோ⁴பமை:ஸூக்தை: ।
நமதாமாட்⁴யங்கரணம் ஜ்ஞாநாத்³வைதம் சகாஸ்தி விமபி பு⁴வி ॥ 56॥
பரஶிவஸக்⁴ரீசீநம் விஷ்வத்³ரீசீநவிமலகீர்திப⁴ரம் ।
கலுஷபராசீநமதிம் கலயே கஞ்சித்³ பு³த⁴ம் ஸமீசீநம் ॥ 57॥
அத்³வைதத்³ரடி⁴மாநம் தீ⁴க்ரு’ஶிமாநம் க்ஷணேந து⁴ந்வாநம் ।
வித்³வத்பரிப்³ரு’டி⁴மாநம் வீக்ஷே கஞ்சித்³விஶுத்³த⁴மஹிமாநம் ॥ 58॥
ஸுசரிதவிதி⁴ஜீவாது:ஸுத⁴யா ஸஹயுத்⁴வஸூக்திரஸபூர: ।
விது⁴ஸக்⁴ரீசீநயஶா: விபா⁴தி கஶ்சித்³விபஶ்சித³க்³ரண்ய:॥ 59॥
கருணாரஸாம்பு³தீ⁴நாம் கலுஷரிபூணாம் கநத்³யஶோபூ⁴ம்நாம் ।
ஸததம் வரிவஸிதாஹம் ஸாரஸ்வதஸாரஜீவநாடீ³நாம் ॥ 60॥
நிக³மபத²ஸஞ்சரிஷ்ணுர்நிராகரிஷ்ணுர்நிக்ரு’ஷ்டமதகோ⁴ஷம் ।
காபத²விநிவர்திஷ்ணு: கலயது மேதா⁴ம் கு³ரு: ப்ரரோசிஷ்ணு:॥ 61॥
ச²விபூ⁴திஸ்பு²ரத³ங்கோ³ऽப்யச்ச²விபூ⁴திஸ்பு²ரச்ச²ரீரோऽயம் ।
கீர்திப்⁴ரு’தோऽபி விஶுத்³தோ⁴ கு³ஹ்யஶ்சித்ரீயதே கு³ரூத்தம்ஸ:॥ 62॥
விபு³தை⁴ரகி²லைர்வந்த்³ய: விஹிதப்ரீதிர்விஶிஷ்ய க³ணபதயே ।
விஜ்ஞாநதா³நஶௌண்ட:³ கோऽபி கி³ரீஶ:குதூஹலம் குருதே ॥ 63॥
ஸங்க்ஷுண்ணதமஸ்காண்ட:³ஸபு⁴வநஜாதப்ரதீக்ஷ்யநிஜபாத:³ ।
நிகி²லஜக³த்³போ³த⁴கர: நிஸ்துலதேஜாஶ்சகாஸ்தி மிஹிர இவ ॥ 64॥
வாஸர இவாஸத்³ரு’க்ஷ: வாரித³இவ வர்ஷிதாம்ரு’தஸ்ரோதா: ।
வாதே³ நிபுணஶ்சம்பகவந்யாமாஸ்தே வதா³வத:³ கஶ்சித் ॥ 65॥
க்ஷீரமபி க்ஷாரதரம் மோசா நீசா ஸுதா⁴விதா⁴பி முதா⁴ ।
மாக்ஷிகமநீக்ஷிகார்ஹம் கலிதே லலிதே கி³ரோ கு³ரோ:ஸாரே ॥ 66॥

கு³ருராஜஸப்ததி:

பா⁴ஸ்வாந் கலாதி⁴நாத:² மங்க³ளரூபோ பு³தோ⁴ கு³ருஶ்ச கவி: ।
ஸூர்யாநந்த³நரூபஸ்தநுதே கஶ்சிந்முத³ம் தம:-கேது:॥ 67॥
விசநீகஸீதி மேதா⁴ விஸநீஸ்ரம்ஸீதி யேந ஜட³தா ச ।
தம் ப்ரணிபநீபதீமி ப்ரஶ்ரயப⁴ரித: ப்ரவேகமார்யாணாம் ॥ 68॥
ஜ்ஞாநலவலாப⁴மாத்ரா த⁴ந்யம்மந்யைரலம் பு³தை⁴ரந்யை: ।
வாங்மநஸதூ³ரதூ³ரம் வந்தே³ விஜ்ஞாநராஶிமேவ கு³ரும் ॥ 69॥
ஜக³த³பி⁴வந்த்³யாய நமோ ஜட³ஜநசைதந்யவர்ஷகாய நம: ।
நதஜநஸுலபா⁴ய நமோ நிஸ்துலவிஜ்ஞாநராஶயேऽஸ்து நம:॥ 70॥
இதி க³ணபதிநா க்ரு’திநா கு³ஹ்யா கு³ருராஜஸப்ததி: கலிதா ।
லலிதாரஸப⁴ரமிலிதா பட²தாம் ப⁴க்த்யா த³தா³தி பாண்டி³த்யம் ॥ 71॥
விஜயே சிரசிதவிஜயே விஹிதா கு³ருராஜஸப்ததி: ஸேயம் ।
அஹிமகரே ப்ரேமகரே மகரே ச கரே பரே ப³ரே வாரே ॥ 72॥
இதி ஶ்ரீ(பைங்க³நாடு³)க³ணபதிஶாஸ்த்ரிணா விரசிதா கு³ருராஜஸப்ததி:ஸம்பூர்ணா ।
ஸ்தோத்ரஸமுச்சய: 2 (92)

